
Um aftanstund
Ísólfur Pálsson, 1925Freysteinn Gunnarsson

Handrit:    "Musica":                Band 1-71, Band 5-37
                "Um aftanstund":     Band 4-65/2, B08, B10 24 (frág.), Fjóla 30

UM AFTANSTUND

Um aftanstund við sævar sund
ég sá þig fram hjá ganga,
með bros á vör og augun ör 
og æsku roða' á vanga
og lokkana dökka og langa.

Sem stjarnan háum himni frá 
þú hvarfst á samri stundu.
En golan þaut í lágri laut
og laufin bliknuð hrundu
um haustkvöld á hrímaða grundu.

MUSICA

Svo engilfríð og björt á brá
mér birtist fyrsta sinni,
hún strengi þýða stillti þá
og strauk af listar inni.
Þeir hljómar mér í minni
æ munu að hinnsta sinni.
                     (Í.P.)   (1/4)

(Upphaflega virðist Ísólfur hafa samið lagið við eigin 
texta, Musica. Ekki er ljóst hvort texti Freysteins var 
gerður sérstaklega fyrir lagið en Ísólfur hefur greinilega 
kosið að nota hann við lagið frekar en sinn Musica. 
Texti Freysteins er einni hendingu styttri en Ísólfs, sem 
hvílir söngin í seinni hluta 3. línu.)


